
Recuperar a emocion
de ver o ceo

Angel Valverde Pampillon.

De neno tiven a sorte de nacer e vivir
nunha aldea na que, ao caer a noite, 0 Ceo
estrelado se impofia como unha realidade que
non podias ignorar. As estrelas eran unha pre-
senza cotia que formaban parte da nosa paisa-
xe nocturna, de igual maneira que os montes ou
os rios o facian da paisaxe diurna.

Ainda me lembro do meu pai, explicando-
me con paciencia, as constelacions mais impor-
tantes do ceo: as Osas, Casiopea, o Escorpion,
A Coroa Boreal, o Golfino... ou como reconecer
os planetas visibles: Marte é vermello, Venus &
o luceiro da mana ou da tarde, os planetas non
escintilan mentres as estrelas si o fan.... ou
ensinandome a conecer se a LUa crecia ou min-
guaba: “cornos ao oriente cuarto crecente”.
Asi, pouco a pouco, o ceo foi resultandome
conecido, as figuras das constelacions permitianme
orientarme e ir entendendo a xeografia celeste,
facendo do firmamento un territorio préximo e
conecido.

Logo, pouco a pouco, os tempos foron
avanzando, as casas melloraron as suas condi-
ciéns de habitabilidade e confort, a aldea foise
enchendo de coches, os caminos mudaron en
rGas asfaltadas alumeadas por farolas. Polas
noites os recunchos escuros, propicios aos
medos infantis, foron desaparecendo substitui-
dos por unha claridade alegre e tranquilizadora.
A vida, que dubida cabe, foise facendo mais
cdmoda para todos, pero ao mesmo tempo a
presenza do ceo foi esmorecendo con cada
farola e con cada luz ata practicamente desapa-
recer do todo.

Hoxe, mesmo vivindo no rural, temos pou-
cas posibilidades de gozar da beleza dun ceo
escuro, cheo de estrelas, cruzado pola cicatriz
de luz da Via Lactea, no que poder contemplar
as variacions do firmamento ao longo da noite
e co pasar dos meses.

Telescopio do Observatorio de Cotobade

Paradoxalmente, co avance dos medios cien-
tifico-técnicos, temos ao noso dispor imaxes celes-
tes, cada vez de mais resolucion e de mais calidade,
dos diferentes obxectos celestes. O telescopio
Hubble e os grandes telescopios terrestres escudri-
Aan o ceo e amodsannos imaxes sorprendentes de
corpos celestes cada vez mais distantes.

Este dobre proceso, de afastamento do ceo
“en directo” e do bombardeo de informacion e ima-
xes provenientes dos medios de comunicacion e dos
libros, dannos unha falsa imaxe de irrealidade: e
como se as estrelas non estivesen ai, como se so pui-
désemos velas a través de fotografias. E como se
non estivese na nosa man desfrutar da beleza do fir-
mamento, ata tal extremo que poucas persoas con-
siderarian hoxe un bo plan sair un dia pola noite,
coller o coche e afastarse das zonas habitadas para
buscar un recuncho escuro no que contemplar a
harmonia dun ceo estrelado. Por certo que, dalgunha
maneira esta especie de distorsion da realidade pro-
ducese tamén con todo o que se refire ao medio
natural, por exemplo: todos conecemos, polos fan-
tasticos documentais que vemos na television, toda
clase de especies animais exoticas pero moitos
menos temos visto “cos nosos ollos” unha denocina,
unha raposa, un lobo, un xabarin ou un touron,
malia a que estean convivindo con nés, a poucos
quilometros das nosas casas.

Cada vez mais imos confundindo a realida-
de co que aparece nos libros, na television ou en
Internet. Poucas persoas son conecedoras, por
exemplo de que “a ollo nu”, sen necesidade de
ningun instrumento de observacion, podemos

contemplar, nunha noite escura, obxectos celes-
tes como o dobre cumulo estelar de Perseo, que
esta a 7600 anos luz, ou a galaxia de
Andromeda situada a "carreirina dun can” de
dous milléns de anos luz.

E certo que estes obxectos distantes son
observables, “a ollo nu”, s6 como puntinos difusos,
pero a axuda de calquera tipo de prismaticos, dos de
rua, dos que utilizamos de maneira habitual, permi-
tenos deleitarnos cun espectaculo que esta ai, repre-
sentandose para nos, sen que nos o percibamos.

Neste contexto, instalacions como o
Observatorio de Cotobade, ou o de Forcarei,
venen a servir de alicerce para promover un
novo contacto, vivo e en directo, co Universo no
gque estamos somerxidos. Estas instalacions
estan situadas en paraxes escuros, afastados da
contaminacion luminica, de tal xeito que o mero
feito de achegarse a eles unha noite de pouca
lGa, xa nos permite un contacto co firmamento,
unha recuperacion das emocions que de neno
nos producia o poder reconecer as constela-
cions e pasearnos polas caracteristicas propias
do ceo de esa noite. Ademais podemos contar
coa axuda dos afeccionados a Astronomia que
ali estan, para axudarnos nesa tarefa.

Pero unha visita ao observatorio ofrécenos,
ademais, a posibilidade de poner o noso ollo no
ocular dun telescopio de tamano medio e percibir
as diferentes escalas de magnitude do Universo.

Podemos empezar polo mais preto a nos, o
Sistema Solar, e observar a Lua cun detalle que non
Imaxinamos, os planetas que estean visibles esa
noite, os aneis de Saturno, as bandas nubosas e as
luas de Xupiter ou, se temos sorte, algun cometa
ou algun dos asteroides mais grandes

Saindo un pouco mais lonxe, podemos observar
obxectos da nosa galaxia, a Via Lactea, tales como fer-
mosas estrelas dobres de tenues cores, cumulos aber-
tos, cumulos globulares, auténticos grumos de centos
de milleiros de estrelas, nebulosas difusas nas que
estan a nacer novas estrelas ou, pola contra, nebulo-
sas planetarias resultado da morte violenta de estrelas
desaparecidas hai miles de anos.

Cometa 17P/Holmes, pouco despois da sua explosion
no seu paso en 2007

Galaxia do remuino (M51), na constelacion dos
Lebreies, situada a trinta e sete millons de anos luz

Cumulo aberto NGC 6991, na constelacion do Cisne

Nebulosa planetaria do anel (M57), na constelacion da
Lira, a deixada tras a desaparicion dunha estrela hai
miles de anos

Ccumulo globular M92, a vinte e sels anos luz, na cons-
telacion de Hércules, formado por unhas trescentas
trinta mil estrelas.

Agora as distancias dos obxectos xa empe-
san a ser notables. Estamos a falar de obxectos
situados, as veces a milleiros de anos luz, é dicir, a
luz que nés vemos polo ocular do telescopio saiu
da estrela ou do obxecto que observamos hal
milleiros de anos e tardou todo ese tempo en che-
gar a nos. E a luz vai tan rapido que so tarda un
segundo en chegar da Terra a Lual.

Pero podemos chegar a ver ainda mais lonxe.
Podemos mirar outras galaxias, tan distantes que a
sua tenue luz, que chega a nds hoxe, saiu delas
antes de que apareceran 0s primeiros homes sobre
a Terra... iunha verdadeira vertixe!.

Pois ben, esta & a experiencia que nos ofrece
unha visita ao Observatorio de Cotobade. E penso que

podo asegurar que a parte intelectual desta experiencia
non é, precisamente, a que mais nos vai sorprender. Por
suposto que resulta de interese poder contemplar 0s
obxectos do firmamento, sendo conscientes do que
estamos vendo, das enormes distancias que nos sepa-
ran deles, e do feito de estar usando unha verdadeira
“maquina do tempo” que Nos permite observar 0 pasa-
do, pero a contemplacion do ceo nunha noite estrela-
da, sexa “a ollo nu”, cuns prismaticos ou a través dun
telescopio é tamén, e principalmente, un pracer estéti-
co que nos permite entrar en verdadeira comunon co
Universo que nos rodea, e que nos fai percibir unha
fonda sensacion de paz e de harmonia, asi como a
nosa cativeza fronte & inmensidade do Cosmos.

DATOS PRACTICOS

O Observatorio de Cotobade esta situado no lugar da
Poza, no Monte Coirego, en Cotobade.

Foi promovido pola Asociacion Cultural e Medioambiental
Canon de Pau, coa colaboracion da Comunidade de
Montes de Carballedo e da Asociacion Astronomica Siro

Para a suia construcion contou cunha subvencion da
Xunta de Galicia

Na actualidade esta sendo xestionado pola Ascciacicn
Astronémica Sirio

Para poferse en contacto con nos:
WWW.350ciacionsirio.org
a.sirio.pontevedra@gmail.com
Tfno: 679802452

Enderezo postal:
Observatorio de Cotobade
Lugar da Poza
36856 Cotobaade

Observatorio de Cotobade

